
T
res son as obras dra-
máticas que nos
presenta neste novo

libro o autor, ensaísta e ac-
tor teatral, Manuel Lou-
renzo: Xoana; A lúa pon
un ovo en Verona e Aquela
historia de Bly.

A primeira impre-
sión que nos vén a
cabeza, coñecendo
a traxectoria de
Lourenzo e as filias
que o caracteriza-
ron dende sempre,
é a influencia que
exerceu sobre o au-
tor a obra de Álvaro
Cunqueiro. Folga
dicir que Lourenzo
é un dos maiores es-
pecialistas na obra
do mindoniense e,
polo tanto, non é de
estrañar que recolla,
retome e reconduza
algunha historia cun
certo alo mítico para
o común dos lecto-
res, en certo modo,
ao xeito cunqueirán.
Serán os amores en-
tre Xoana a Tola e Fi-
lipe o Fermoso e os
de Romeo e Xulieta
os que chamen a
atención do autor pa-
ra unha reinterpreta-

ción dos mesmos.
Aquela historia de
Bly, terceira obra en
discordia desmarca-
rase desta proposta.

Xoana e A lúa
pon un ovo en Verona
son as dúas obras que
merecen tal trata-
mento e nelas o que
xorde é unha metáfo-
ra descarnadamente
esaxerada das perso-
nalidades e circuns-
tancias que rodearon
aos seus personaxes.
A imaxe de Xoana
arrastrando, sen nin
sequera un destino
desexado, o cadaleito
co cadáver do seu na-
morado baixo o efec-
to desestabilizante
dun ánimo corroído
pola máis fonda das
dores, preséntanos

unha conceptualización
do fenómeno amoroso
entre os dous amantes que
vai máis alá da obra dra-

mática meramente histó-
rica. De feito, en Lourenzo
non se ve un afán erudito
no que atinxe ás ambien-
tacións ou no repertorio
de datos que poidan situar
ao lector; moi polo con-
trario o que fai é quedar
co que el entende que é a
esencia do namoro dos
dous personaxes e presen-
talo dun xeito sutil.

Algo semellante oco-
rre na segunda historia
onde a interpretación do
mito é distorsionada a
gusto do autor para reflec-
tir unha serie de senti-
mentos nos que o intere-
sante son os personaxes
como vítimas finais dos
seus actos.

Vaise desta liña temá-
tica a terceira obra na que
baixo a escusa dun ensaio
para unha película, créase
unha sorte de diálogos ve-
locísimos que derivan por
un lado en certas manifes-
tacións humorísticas ade-
mais de certo aire do que
sería o teatro do absurdo

Nocturnos, pois: sen
seren un alarde de mes-
tría, tres textos ben apete-
cibles.

LOURENZO, Manuel,
Nocturnos, Ed. Laiovento,
Santiago, 2005, 132
páxinas

E
duardo Blanco
Amor é unha das
figuras máximas de

toda a historia da Litera-
tura Galega. Foi poeta,
narrador, dramaturgo e
ensaísta –tanto en galego
como en castelán-e en
todas esas facetas deixou
obras de moi alto intere-
se, algo en verdade infre-
cuente no panorama da
literatura peninsular do
século XX en calquera
das súas linguas”.

Con esta
afirmación,
non por sa-
bida menos
certa, co-
meza Xosé
Carlos Ruíz
Silva o seu
libro Eduar-
do Blanco
Amor, pu-
blicado por
A Nosa Te-
rra nun es-
forzo edito-
rial por recu-
perar as vo-
ces máis sen-
llerias da
nosa historia
e literatura
Trátase dun
pequeno vo-
lume de sesenta
páxinas ilustradas
con abundantes fotos de
quen foi un dos máis ele-
gantes escritores das no-
sas letras e que xa fora
biografiado de xeito ex-
haustivo por autores co-
mo Gonzalo Allegue,
entre outros.

Xosé. Carlos Ruíz
Silva ofrécenos agora es-
te libro que constitúe un
achegamento ao autor e
unha reivindicación da
súa obra no ámbito da
literatura española e pe-
ninsular. Despois dun-
has resumidas, pero
cumpridas notas sobre a
vida do autor ourensán,
ofrécenos resumes e co-
mentarios das súas
principais obras poéti-
cas, narrativas e dramá-
ticas tanto en galego co-
mo en castelán: Salferi-
das polo medio, apunta-
mentos sobre as súas ac-
tividades culturais tanto
en Arxentina onde se
forma humana e inte-
lectualmente, vive o
cosmopolistismo bona-
erense e coñece os rigo-
res da emigración como
en Galiza e por terras es-
pañolas onde fai amiza-

de cos membros da xe-
ración do 27

“Eduardo Blanco
Amor era un home cul-
tivado, intelixente e pro-
gresista./.../. Personali-
dade hipersensíbel, doía-
lle non ocupar o moi al-
to lugar que, con toda a
xustiza, lle correspondía
no panorama da litera-
tura galega, a súa falta de
recoñecemento como
escritor dentro do ámbi-
to español e as súas

con s t a n te s
dificultades económicas.
Levaba razón”.

Así remata Xosé Car-
los Ruíz Silva o seu libro
que significa un paso
adiante no labor de facer
xustiza ao cantor de Au-
ria

Porque cando esta-
mos a reivindicar estes
días a figura de Lorenzo
Varela escritor tamén
froito da emigración e
exilio, imaxinamos a in-
comprensión, desilu-
sión, desencanto e soida-
de incurable que por di-
ferentes razóns viviron
estes autores á súa volta á
patria despois de deixa-
ren as súas obras e in-
quietudes políticas ou
persoais na diáspora.

É este un desleixo
que ao mellor aínda su-
frimos

RUíZ SILVA, X. C.,
Eduardo Blanco Amor,
Ed. A Nosa Terra, Vigo,
2005, 64 páxinas

D
esde as humildes li-
ñas deste artigo rei-
vindico encareci-

damente un día das letras
galegas dedicado a Miguel
González Garcés. O des-
piste radical que vive a Real
Academia Galega está le-
vándoa a dedicarlle esta
xornada a etnólogos, a le-
xicólogos, a veterinarios,
etc. desvirtuando o sentido
orixinario da conmemora-
ción, que é o de honrar a
memoria dos escritores do
noso país, sempre carentes
do recoñecimento que
merecen. Pois ben, Miguel
González Garcés (A Coru-
ña 1916-1989) é merece-
dor, sen dúbida ningunha,
desta homenaxe que se lle
nega (igual que acontece,
non o esquezamos, con
outros moitos escritores
mortos hai xa máis de dez
anos e que, incomprensi-
belmente, son ignorados
pola douta institución).
Estas palabras iniciais
mostran simplemente a
miña indignación ante un
poeta que, como demostra
a antoloxía que agora co-
mento, Porta de aire, escol-
ma poética de Miguel Gon-
zález Garcés, atesoura no
seu verso unha poesía de
altos quilates expresivos.

Por iniciativa da Aso-
ciación de Escritores en
Lingua Galega e da Depu-
tación da Coruña, espe-
cialmente polo esforzo de

Celestino Po-
za Domín-
guez, publí-
case o presen-
te volume,
que se inicia
cun emotivo
prólogo de
Xúlio Valcár-
cel, que sitúa
biografica e
bibliografica-
mente a obra
do autor co-
ruñés. Des-
pois, ante os
nosos ollos de
lectores, des-
prégase un
fermosísimo
libro. Nas pá-
xinas pares te-
mos unha ilus-
tración polí-
croma e, nas
pares, o poema
corresponden-
te. A poesía de
González Garcés é forte-
mente sensorial, imbuída
nun pletórico, delicado go-
zo da natureza e expandida

en versos de contumaz be-
leza porque sabe captar
sempre o momento privi-
lexiado, a percepción mi-
raculosa: “O paxaro de no-
vo tece o seu canto./Sostén
a nota aguda ata o mila-
gre.”

Poeta excepcional,
González Garcés penetra
tamén no tema punzante
da fugacidade do tempo,

do tempo que co seu
decorrer vai trans-
formando todo o
que toca e leva. Es-
pecialmente emo-
cionantes son as pe-
zas que falan da in-
fancia, da presenza
do amor en todas as
idades do home, co-
mo chama constan-
te, como lume que
non finda; o elegante
e cariñoso erotismo
que se percibe cons-
tantemente; os lumi-
nosos, estremecedo-
res aforismos: “Nin-
guén con alma muda
cantou salmos.” En
fin, poesía de amor e
de beleza desbordan-
tes, dun poeta maior
que, urxentemente,
debemos celebrar.

GONZÁLEZ
GARCÉS, M., Porta de

aire, escolma poética de
Miguel González Garcés,
Ed. A Nosa Terra, Vigo,
2005, 120 páxinas

